
Plan Partzialak zehaztuko ditu egin beharreko urbanizazio-lanak.
Bideria Azitain eta Erisonoko eremuetan egindakoaren jarraipena izango da.

Erabilera eta jabari publikorako utziko da partzela pribatuek hartzen ez duten azalera guztia.
Urbanizazio-kostu modura adierazi beharko dira azpiegitura-sare guztiak hiri-lurzoruan dauden sare nagusietara
lotzeko egin beharreko lanak, baita sareak aldatzeko egin beharreko lanak ere, beharrezkoa denean.
Merkataritza ekipamendu bat kokatzerakoan Plan Partzialak L.Z.P.arekin bat datorren erabilpen erregimena jaso beharko du, ondoko ezaugarrien araberakoa:
Berdindutako lur plataformaren gehienezko azalera garbia, 40.000m2
Gehienezko sabai eraikigarriaren azalera, 13.000 m2
Zaratak sortutako ondorioak zuzentzeko neurri egokiak hartu beharko dira
Ibilgutik, hurbileko eremuko eraikinetara eta urbanizaziora, gutxieneko atzeraemanguneak:

EraikinetaraAtzeraemangunea = 12 m.
Urbanizaziora Atzeraemangunea = 2 m. izango dira.

Ibai ibilgutik 5 metrotako atzeraemangunea errespetatu beharko dute sotoek.

Jarduera Ekonomikoa

Bigarren laurtekoan sartuta dagoen Lurzoru Urbanizagarrizko Sektore hau mugatzen da, jarduera
ekonomikoetarako lurzoru zuzkidura bat lortzeko, era horretan gaur egun hiriaren barruan diharduten, eta beren
jarduera kokaturik dauden lekuari dagozkion erabilerekin ezin adostuzkoa delako lekuz aldatu behar diren
jarduerak hara eraman ahal izateko.

